
MICHAEL PHELPS TA BIRA EMBAHADOR PA WEGANAN OLÍMPICO HUBENILWednesday, 24 February 2010
STA CRUZ --- Leyenda Olimpico den landamento Michael Phelps a bira e prome Embahador official pa e Weganan Olimpico Hubenil (Youth Olympic Games – YOG). E ganador di no menos cu 16 medaya Olimpico, cu ta bishitando Vancouver pa disfruta un poco di e accion di e Weganan Olimpico di Invierno, lo apoya e Weganan Olimpico Hubenil, encurashando e envolvimento di hobennan rond mundo. 
Michael Phelps a bisa “E Weganan Olimpico Hubenil ta un excelente iniciativa, no solamente pa e atletanan cu ta competi, pero tambe pa esnan cu ta wordo inspira pa bai den deporte y pa bira mas activo. Mi ta contento di por tin e oportunidad pa bira e prome Embahador di e Weganan Olímpico Hubenil, y no por warda pa cuminsa traha cu e equipo di e weganan pa promove e prome evento e aña aki!”
Presidente di IOC Jacques Rogge a bisa “Nos ta asina contento cu Michael ta apoya nos esfuerzonan pa lanza e Weganan Olimpico Hubenil. Preparacionnan pa e edición inaugural na Singapore ta bayendo bon, y IOC ta cla pa ricibi 3,600 atleta na Singapore na augustus venidero!”
E prome edicion di e Weganan Olimpico Hubenil lo wordo teni na Singapore. E misión di e weganan ta pa inspira hobennan rond mundo pa participa den deporte y pa adopta y biba según e balornan Olímpico. 

